
Багъасы 10 сомду

Газета издается на 

балкарском языке 

с 1924 года.

Интернет-версия: 

zaman.smikbr.ru

Геуюрге кюн,Геуюрге кюн,

2014 2014 жылныжылны

8-8-чи июлючи июлю

№ 131 (19542)  № 131 (19542)      ЗА М А Н
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

Политика партияладаПолитика партиялада

Оюм

(Ахыры 2-чи бетдеди.)

БАЙРАМБАЙРАМ

БАШЛАМЧЫЛЫКЪ

КЪЫРАЛ ЖУМУШЛА

ХУРМЕТЛЕУХУРМЕТЛЕУ

Республиканы тёбен районларында кюзлюк 
арпаны, будайны эмда мирзеулюк рапсны жыйып 
башлагъандыла. КъМР-ни Эл мюлк министерство-
сундан билдиргенлерине кёре, бу кюнлеге 10,5 
минг гектарда неда, башхача айтханда, белгиленн-
ген жерлени онбеш процентинде ишлени барысы 
да тамам этилгендиле. Тирликни орта эсеп бла 
алып тергегенде, бир гектардан 30 центнерден 
аслам окъуна болады.

Жууукъ эки ыйыкъны ичинде аграрийле, кюнню халы 
чырмау салмаса, нартюхден къалгъан башха жазлыкъ 
битимлени жыйып да башларыкъдыла. Специалистле-
ни оюмларына кёре, урлукъ иги болгъаны эмда битеу 
тийишли мадарла заманында эм толусунлай этилген-
лери себепли тирлик да иги болургъа керекди. 

Алайды да, быйыл, ал тергеулеге кёре, аграрий-
ле 800 минг тоннадан аслам мирзеу жыяргъа тау-

Уллу Ата журт урушха къатыш-
ханла энди битеу республиканы 
тийресинде жамауат транспорт-
да хакъсыз жюрюрюкдюле. Аны 
юсюнден КъМР-ни Транспорт 
эм жол мюлк министерствосуну 
пресс-службасы билдиргенди.

Айырмалы студентлени хурмет-
леу ахшы тёреге айланннганын, 
къызыл дипломлагъа окъугъ-
анланы саны жылдан-жылгъа, 
ёсе баргъанын чертип айтыргъа 
сюеме. Ма быйыл да КъМКъУ-ну 
тюрлю-тюрлю факультетлеринден 
юч жюзге жууукъ жаш бла къыз  
къызыл дипломлагъа тийишли 
болгъандыла. Ала алгъаракъ 
келип,къауум-къауум болуп сюе-
ледиле. Кеслери уа асыры омакъ-
дан бла ариудан, жыйылгъанланы  
ичинде олсагъат кёзюне уруна-
дыла.

Сахнада алагъа деп «Ахшы 
жолгъа!» деген алгъыш сёзле  
жазылыпдыла. Байрамны, хар 
замандача, къара эм къызыл 
мантиялары бла КъМКъУ-ну хору 
студентлени гимни бла ачады. 
Ингирни бардыргъанла Атталаны 
Азнор бла Станислав Сердюков 
аланы къыз нёгерлери болгъан-
ларын да билдиредиле. Бир ке-
секден тюз да сахнаны аллында 
карета келип тохтайды. Андан а 
Людмила Мафедзова бла Фати-
мат Кагермазова чыгъадыла. Ол 
бек ариу кёрюннгенди. Къараучу-
ла да,эштада, аны жаратханды-
ла, алагъа толкъун къарсла бла 
тюбегендиле.

Андан сора тёрт ведущий да 
ишлерин андан ары бардырдыла.  

Татьяна САЕНКО, КъМР-ни Парламентини Председателини орунбасары («Единая Россияны» фракциясы): 

Юйюр - жамауатны 
тутуругъуду

Быллай байрам бардырыргъа 
деген ниет бир ненча жыл алгъа 
Владимир областьда Муром ша-
харда  жашагъанланы айтыулары 
бла туугъанды. Христиан некяхны 
жалбарыучулары, шыйых Пётрну бла 
Февронияны къабырлары андады. 
Ол кюн ала эсгериледиле. Аланы 
жашаулары эр бла  къатынны арала-
рында таза  сюймекликни, намыслы 
болууну, бир бирге кертичиликни, 
жерлешлерини хар затлары ючюн 
къайгъырыуну, жюрек  халаллыкъны 
белгиси болуп къалгъанды.

Жангы байрамны майдалы да 
барды. Бюгюнлюкде ЗАГС-ны орган-
лары аны бла 8-чи  июльда кюмюш, 
алтын, накъут-налмас юбилейлери 
болгъан юйюрлени  саугъалайдыла. 
Алгъын килисалада  белгилениучю 
бу огъурлу, сюйдюмлю байрам са-
улай къыралгъа жайылгъанды. Ол 
хар юйюрге, къайсы динни тутханына 
да къарамай, огъурлулукъну, жюрек 

ачыкълыкъны келтиреди.  
Болсада арт жыллада бизни жа-

мауат жашауубузгъа, халкъыбызны 
адеп-къылыгъына  келишмеген, 
западдан келген ниет хазнаны синг-
дирирге кюрешгенле  бардыла. Сёз 
ючюн, Валентинни кюнюн. Мен 
билгеннге кёре, бу «байрам» жаш 
тёлюню арасында кенг жайыл-
гъанды, кеси да 14-чю февральда  
республиканы  битеу билим берген  

организацияларында  белгиленеди. 
Аны  керти магъанасы не болгъаны-
ны юсюнден  сагъыш этген киши уа 
жокъду.

Интернетде шартлагъа кёре, биз-
ни заманны ючюнчю ёмюрюнде 
жюрюген таурухда Рим империя-
да  христиан священник Валентин  
жашап болгъанды. Ол кезиуде 
къыралгъа император Клавдий 
Экинчи башчылыкъ этгенди. Ол ле-
гионерле саулай аскер къуллукъгъа 
берилирча указ чыгъаргъанды. Анда 
уа алагъа юйюр къураргъа тыйгъыч 
салыннганды. Юйюрлю аскерчи  
империяны сейирлерин  къоруулар-
гъа заман тапмай, аны ауарасы бла  
кюреширикди, деп. Рим империяда  
закон бек багъаланнганды. Алай  
анга да къарамай,  указны сан этмей, 
священник  Валентин сюйгенлеге  
некях этип  болгъанды. Аны ючюн 
ол ёлюм тапханды.

Жашил театрда - къызыл дипломлаЖашил театрда - къызыл дипломла

ЭЛ МЮЛКЭЛ МЮЛК

Кюзлюклени оруу барады

Экономика факультетден  къызыл дипломла алгъанла: (солдан  онгнга) 
Хачмахова Натуся, Юсюпланы  Налжан, Галачиева Илона.

8-чи июль-Юйюрню, 
сюймекликни эм кертичи-
ликни кюнюдю. Ол Россей 
Федерацияны Федераль-
ный Жыйылыууну Къырал 
Думасыны депутатларыны 
башламчылыкълары бла 
тохташдырылгъанды эм 
биринчи кере 2008 жылда 
белгиленнгенди. 

Озгъан шабат кюн ингирликде Къабарты-Малкъар къырал 
университетни, аны колледжлерин да жаланда ахшы белги-
леге окъугъан, вузну битеу ишлерине да тири къатышхан сту-
дентлеге къызыл дипломларын къууанчлы халда бергендиле. 
Ол уллу байрамгъа айланнган эди десем,ётюрюк болмаз. Жа-
шил театрны башында булутла жыйылып, жауун жауарыгъ-
ына къоркъуу болгъанына да къарамай, ары бек кёп адам 
келген эди.Олтурур угъай, сюелир жер окъуна жокъ эди.

Ала Къабарты-Малкъар къы-
рал университетни арт жыллада 
жетишимлерини юслеринден 
къысха хапар айтдыла, 2013-2014 
окъуу жылда кёп жангычылыкъ да 
этилгенин. Аладан бири уа быйыл 
биринчиле болуп университетни  
искусство эм асламлы информа-
ция органла деген факультетде 
окъугъанла да бошагъанларын, 

КъМКъУ къыралда аныча базасы 
жыйырма жети университетни 
араларында жетинчи жерге чыкъ-
гъанын, Север Кавказда уа ол  
биринчи болгъанын билдирдиле.

Ала дагъыда Украинада уруш-
дан къачып, республикада  жю-
залтмыш адам болгъанын эсге са-
лып, алагъа болушургъа чакъыр-

дыла. Сахнаны сол жанында орун 
салыннганды, къачхынчылагъа 
жан аурутханла ары ахча атаргъа 
боллукъларын да айтдыла. Бу жан-
дауурлукъ иш  университетни жаш 
тёлю советини башламчылыгъы 
бла  къуралгъанын да чертдиле. 

СУРАТДА: (башында) магистрату-
раны бошагъанланы къаууму ректор 
Барасби Карамурзов бла.

келдиле. Ол а озгъан жылланы кёрюмдюлеринден 
эсе аслам болады.

УЛБАШЛАНЫ Мурат. 

Ветеранла жамауат транспортда хакъсыз жюрюрюкдюле
Битеу да автотранспорт пред-

приятиялары бу башламчы-
лыкъгъа угъай демегендиле. 
Энди ветеранланы удостове-
ренияларыны ичинде «На без-
билетный проезд по территории 
Кабардино-Ба лкарской Ре-

спублики» деген къагъытлары 
боллукъду. Аны хайыры бла 
урушха къатышханла шахарла-
ны ичинде угъай, муниципали-
тетлени араларында жюрюген 
транспортха да хакъ берлик 
тюйюлдюле.

РФ-ни Президенти Вла-
димир Путинни  КъМР-ни 
Башчысыны къуллугъун 
болжаллы халда тол-
тургъан Юрий Коков бла 
ишчи тюбешиую болгъан-
ды. Анда Юрий Коков 
Президентге Къабарты-
Малкъарда социальный 
сферада бла экономика-
да халны юсюнден бил-
диргенди эмда регионну 
айнытыуну планлары бла 
шагъырей этгенди. Аланы 
араларында ушакъ бы-
лай баргъанды:

В.ПУТИН:  Юрий Алексан-
дрович, къалайды ишигиз? 
Келигиз сёзню социальный 
жумушладан башлайыкъ. Биз 
экибиз да уста билген эмда 
аланы юслеринден кёп кере 
сёлешген ишле къалай тамам-
ланыладыла?

Ю.КОКОВ: Владимир Влади-
мирович, арт жыллада, керти 
окъуна, республиканы соци-
альный-экономика айныуунда 
проблемала болгъандыла. Биз, 
аланы эсге алып, финансла, 
экономиканы айнытыу, реги-
онну айнытыу министерствола 
эмда башха тийишли ведом-
ствола бла бирге  экономиканы 
аягъы юсюне салыргъа себе-
плик этерик мадарланы иги ке-
сегин белгилегенбиз. Аны къой, 
мартны аягъындан апрельни уа 
башындан башлап экономика 
кёрюмдюлерибиз иги жанына 
тюрленип тебирегендиле. Про-
мышленность производствону 
индекси бюгюнлюкде 107,2 про-
центге, къурулушха инвестици-
яланы ёлчеми 120,8 процентге 
жетгенди. Бизде экономика кё-
рюмдюлени асламысы шёндю 
Россейде орталыкъ кёрюмдю-
леден эсе бийикдиле. Мен беш 
айны юсюнден айтама.

В.ПУТИН: Иш хакъны орта-
лыкъ ёлчеми уа?

Ю.КОКОВ:Ол былтырдан эсе 
уллуду-18555 сом.

В.ПУТИН :  Къаллай бирге 
ёсгенди?

Ю.КОКОВ: Былтыр бла тен-
глешдиргенде, 111,1 процент-
ге. Андан сора да, май айда 

чыгъарылгъан указлагъа тий-

Владимир Путин Юрий 
Коков бла тюбешгенди

ишлиликде, 2014 жылны «жол» 

картасына кёре, ол указлада 

айтылгъан усталыкълагъа кёре 

тёленнген иш хакъ да бизде 

тохташдырылгъан ёлчемледен 

уллуду. Сёз бек алгъа врачла-

ны бла битеулю билим берген 

школланы устазларыны юсле-

ринден барады. Иш хакълары 

иги да кётюрюлген башха бё-

люмле да бардыла. Энди бек 

магъаналы жумушубузну юсюн-

ден. Бизде битеу бюджетлеге 

тюшген файдала, биринчи жа-

рым жылны эсеплерине кёре, 

ёсгендиле. Ол бизге артыкъда 

магъаналыды. Къошула бар-

гъаны 120,2 процентни турады.

В.ПУТИН: Эс бурурча про-

блемала уа, сиз акъыл этген-

ден, къайсыладыла?

Ю.КОКОВ: Владимир Вла-

димирович, сизге туура этген 

кёрюмдюлени мен жаланда 

биринчи атламлагъа санай-

ма. Биз не этерге керек бол-

гъаныбызгъа тюшюннгенбиз. 

Коллегаларым бла бирге, мен 

сизге аланы юслеринден айт-

ханма (специалистле келип, 

бек болушхандыла), биз респу-

бликаны тутхучлу айнытыуну 

планыны проектин социальный 

эм экономика  жумушла къа-

лай тамамланнганларын эсге 

алыу бла жарашдыргъанбыз. 

Бизге бир жолгъа алгъа атлам 

этерге керекди. Аны себепли 

регион продуктну, хар зат да биз 

белгилегенча барса, 2,3 кере 

кёбейтирге мурат этебиз.

В.ПУТИН: Къаллай бир за-

маннга?

Ю.КОКОВ: 2018 жылгъа дери. 

Биз шёндю этген мадарла тох-

ташхан болумдан чыгъаргъа бо-

лушурла деп, мен бек ышанама.

Дагъыда айтырыгъым, Вла-

димир Владимирович, бизде 

жамауат-политика болум бла 

Сиз шагъырейсиз. Экстремист, 

террорчулукъ бла байламлы 

аманлыкъла этилиннген кезиу-

ле болгъандыла, арт жыллада 

тынчлыкъны бузаргъа кюреш-

генле да чыгъа тургъандыла. 

Биз толтуруучу власть органла, 

право низамны сакълаучула 

бла бирге, ол санда спецслуж-

бала, прокуратура бла да бир 

къауум мадарла этгенбиз. Бу 

ишге граждан обществону ин-

ститутларын да къошханбыз. 

Жамауатыбыз да бизде бек 

уллу кючдю. Алай бла, бирге 

болуп,  халны биле-биле иги-

лендиргенбиз.

Аны къой, быйыл бизде, 

кесигиз билгенликден, бандит 

къауумланы къурутуу жаны 

бла да операцияла жетишимли 

бардырылгъандыла. Аны хай-

ырындан иги кесек ахчабызны, 

ырысхыбызны да гражданла-

рыбызны къоркъуусузлукъла-

рын, жамауат низамны сакъ-

лаугъа бёлюрге къолубуздан 

келгенди. Бюгюнлюкде респу-

бликада ырахатлыкъ сакъла-

нады деп,алай къарайма.

Биз адамларыбызгъа эркин 

сайлау этерге ахшы онгла 

къураргъа хазырлана тура-

быз. Кесигиз билгенликден, 

бизде парламентге айырыула 

боллукъдула. Ма алайды жа-

шауубуз.

kremlin.ru, 7 июля 2014 г.

Фото пресс-службы 

Президента РФ.

Россейни кёп жерлеринде-
ча, Къабарты-Малкъарда да 
Юйюрню, сюймекликни эм 
кертичиликни кюню къууанчлы 
халда белгиленнгенди. Тёреде 
болуучусуча, ол кюн кёп жыл-
ланы бир юйюр болуп жашагъ-
анла алгъышланадыла, жашла, 
къызла да ол кезиуде къадар-
ларын бир этерге бек сюедиле. 
Баям, аны магъанасы да болур. 
Эрттегилиле айтханнга кёре, 
аллай тыпырла насыплы, узакъ 
ёмюрлю боладыла.

Нальчикни администрация-
сы да байрамны белгилеуден 
бир жанында къалмагъанды. 
Кёп жылланы бирге бир бирни 
ангылап жашагъан юйюрлеге 
«За любовь и верность»  май-
далла, грамотала да бергенди. 
Ары таматала туугъанлары, 
туудукълары, жууукълары, ах-
лулары бла да келгенлери да 
иги шарт эди.

Майда лла,  грамота ла да 
бериуню намыслы жумушу 
Нальчикни мэри Мухамед Код-
зоковха бла ЗАГС-ны шахар бё-
люмюню таматасы  Валентина 
Шериевагъа буюрулгъанды. 
Ол кюн а ланы къолларын-
дан онтогъуз юйюр саугъа 
алгъанды,ол санда Уяналаны 
Руслан бла Светлана,  Созайла-
ны Салих бла Валя, Хайырланы 
Аллахберди бла Зайнаф, Гайы-

«Справедливая Россия» 
политика партияны КъМР-де 
регион бёлюмю кёп болмай 
конференция бардырып, 
анда Къабарты-Малкъар 
Республиканы Парламенти-
ни бешинчи чакъырылыууну 
депутатларына кандидат-
ланы ахыр тизмесин къабыл 
кёргенди. Жашырын къол 
кётюрюу бла анга 51 адам 
сайланнганды.

Биринчи болуп тизмеге пар-
тияны КъМР-де бёлюмюню 
таматасы, белгили жамауат 
эм политика къуллукъчу, ре-
спубликаны законла чыгъары-
учу   органына депутатха эки 
кере айырылгъан, Россейни 
сыйлы энергетиги Владимир 
Кебеков жазылгъанды. Андан 
сора, ары Къабарты-Малкъар 
къырал аграрный универси-
тетни товароведение эм ком-
мерция факультетини деканы, 
экономика илмуланы доктору 
Светлана Азикова, «АССО» 
ООО-ну директору, КъМР-ни 
сыйлы къурулушчусу Настала-
ны Алийсолтан, «Русский про-
ект» ООО-ну  генеральный ди-
ректору, КъМР-ни эл мюлкюню 
сыйлы къуллукъчусу Владимир 
Секреков, ёкюл, «Справед-
ливая Россияны» Прохладна 
районда бёлюмюню таматасы 
Александр Бирюк, республи-
када атлары айтылгъан башха 
адамла киредиле. Къыркъ бир 
делегатдан партияны ара сове-
ти къабыл кёрген тизме жанлы 
болуп 37-си къол кётюргенди.

Конференцияда партияны 
уполномоченный бёлюмлери, 
айырыула аллы кезиуде жю-
рютюллюк белгиле, герб эмда 
мухур тохташдырылгъандыла, 
башха жумушла сюзюлгендиле.

ШУ ПАГОВ.

Сюймеклик эм кертичилик ючюн

ланы Темирбек бла Джанмира, 
Къурманланы Келлет бла Фази-
лят, Малкъарланы Ахмат бла 
Захида, Баллиланы Мустафа  
бла Тося. 

Аланы хар бири да бирге жый-
ырма алтышар, отуз бешишер, 
Баллилары уа  къыркъ жылны 
окъуна  жашап келедиле, юл-
гюге айтырча сабийле да ёс-
дюргендиле, аланы хар бирине  
бийик билим алдыргъандыла. 
Бусагъатда уа жанларыча кёр-
ген туудукъларын аякъ юсюне 
салыргъа болушадыла.

Жашауда кючлю юйюрню 
магъанасы бек уллуду. Ата, 
ана бир бирге хурмет этген, 
бир бирни ангылагъан болумда 
ёсгенле да ариу къылыкълы, 
адепли боладыла. Аны  юсюн-
ден чертип айтхандыла  61 
жылны баш иеси бла бирге 
жашагъан Клавдия Мокий, юй 
бийчеси бла бирге тургъанлы 
элли жыл болгъан Борис Кар-
данов, юйюрю къуралгъанлы 
26 жыл толгъан Уяналаны Рус-
лан да.

(Ахыры 2-чи бетдеди.)

«Справедливая Россия» 
кандидатларын 
сайлагъанды

Къурманланы Келлетни бла Фазилятны алгъышлайдыла.



2 Геуюрге кюн, 2014 жылны 8-чи июлю
Интернет-версия: zaman.smikbr.ruЗ А   М  А  Н

(Ахыры. Аллы 1-чи бетдеди.)

Документле

(Ахыры. Аллы 1-чи бетдеди.)

Республиканы жамауат 
организацияларыны келечилери

1. Афаунов Кантемир Асланович – «Кавказны 
жаш тёлю лигасы» Къабарты-Малкъар регион жа-
мауат организация

2. Жаппуланы Хыйсаны жашы Мусса – «Жаш 
тёлю башламчылыкъланы институту» Къабарты-
Малкъар жамауат организация

3. Жанатайланы Салимни къызы Мадина –Са-
улукълу жашау бардырыу, битеулю,экология, физ-
культура, спорт эм толерантность жаны бла «Стимул» 
Къабарты-Малкъар регион жамауат организация

4. Жемухов Омар Муаедович – «Грек-рим туту-
шуудан спорт клуб» Къабарты-Малкъар жамауат 
организация

5. Кушхов Астемир Арсенович – регионну тутхучлу 
айныуу жаны бла «Архитектура-художестволу анализ 
этиуню департаменти» Къабарты-Малкъар республи-
калы жамауат организация

6. Сижажев Хачим Сарабиевич –«Къабарты-Мал-
къар Республиканы Муслийманларыны дин управле-
ниясы»  ара дин организация

7. Сундуков Адам Тимурович – «Патриот ниетде 
юйретиуню арасы» Къабарты-Малкъар жамауат 
организация

8. Тетууланы Тимурну къызы Лаура – «Оноучу 
тиширыуланы ассоциациясы» регион жамауат ор-
ганизация

9. Улбашланы Русланны къызы Джамиля – 
«Нальчик шахар округну биринчи излеучю отряды» 
Къабарты-Малкъар жамауат организация

10. Уяналаны Русланны жашы Марат –«Къабарты-
Малкъарны китапла сюйюучюлерини обществосу» 
жамауат организация

11. Хапцев Руслан Асланович – «Патриот» Къа-
барты-Малкъар республикалы жамауат организация

12. Шестирублев Сергей Николаевич –«Север 
Кавказны жаш аграрийлери» коммерциялы болмагъ-
ан автоном жамауат организация

13. Яхутлов Кантемир Леонидович – терроризм-
ге бла экстремизмге къажау кюрешде жамауатны 
бирикдириуге себеплик этген «Юйюнге да игилик» 
Къабарты-Малкъар жамауат организация

Жер-жерли жамауат организацияла-
ны, муниципал районну, шахар округну 
жер-жерли самоуправление органында 
жаш тёлю политикагъа жууаплы коллеги-
ялы кенгешчи органланы келечилери
1. Асфанова Анастасия Олеговна – «Прохладна 

муниципал районну жер-жерли администрация-
сында жаш тёлю администрация

2. Ахматланы Хасанны жашы Илияс – Элбрус 
муниципал районну жер-жерли самоуправление 
Советинде жаш тёлю палата

3. Багов Альберт Галиевич –Бахсан муниципал 
районну жер-жерли администрациясында жаш 
тёлю администрация

4. Зеушева Алена Альбертовна –Бахсан шахар 
округну жер-жерли администрациясында жаш 
тёлю совет

5. Канцалиев Тимур Русланович- Терк районну 
«Джулат» жамауат жаш тёлю организациясы

6. Кармокова Марина Мухамедовна – «Тиши-
рыуланы Нальчик шахар округда совети» жамауат 
организация

7. Кушхов Инал Робертович – «Нальчик шахар-
ны жаш тёлюсюню союзу» жамауат организация

8. Мамбетов Мурат Владимирович –«Чегем рай-
онну жаш тёлюсюню союзу» жамауат организация

9. Рудская Виктория Сергеевна –Прохладный 
шахар округну жер-жерли администрациясында 
жаш тёлю администрация

10. Сафронова Виктория Сергеевна –Май муни-
ципал районну жер-жерли администрациясында 
жаш тёлю жамауат совет

11. Табакъсойланы Абдул-Керимни жашы Ке-
мал – «Къабарты-Малкъар Республиканы Черек 
районуну элли жаш тёлюсюню союзу» жамауат 
организация

12. Шондиров Ахмед  Маюнович - «Къабарты-
Малкъар Республиканы Урван районуну элли жаш 
тёлюсюню союзу» жамауат организация

 Къабарты-Малкъар Республиканы Парламентинде Жаш тёлю 
палатаны къауумуну юсюнден

  Къабарты-Малкъар Республиканы Парламентини

Б Е Г И М И
Къабарты-Малкъар Республиканы Парламен-

тинде Жаш тёлю палатаны къауумуну юсюнден 
Болумну 4.2-чи пунктуна тийишлиликде Къабарты-
Малкъар Республиканы Парламенти бегим этеди: 

1.Къабарты-Малкъар Республиканы Парла-
ментинде Жаш тёлю палатаны къауумун къабыл 
кёрюрге.

2.Къабарты-Малкъар Республиканы Парламенти-
ни «Къабарты-Малкъар Республиканы Парламен-
тинде Жаш тёлю палатаны къауумуну юсюнден» 
2012 жылда 26-чы апрельде чыгъарылгъан 1130-П-П 
номерли Бегими кючюн тас этгеннге санаргъа.

 3.Бу Бегим къабыл кёрюлген кюнден башлап 
кючюне киреди.

Къабарты-Малкъар Республиканы
Парламентини Председатели                                                                                        ЧЕЧЕНЛАНЫ А.
Нальчик шахар, 2014 жылда 26-чы июньда, №2023-П-П

Къабарты-Малкъар Республиканы  Парламентини 2014 жылда 
чыгъарылгъан 2023-П-П номерли Бегимине къошакъ

Къабарты-Малкъар Республиканы Парламентинде 
Жаш тёлю палатаны

 КЪ А У У М У
Билим бериу организацияланы 
студент органларыны келечилери

1. Абазов Альбек Хажмуратович-бийик про-
фессионал билим берген «Кооперацияны, эко-
номиканы бла правону Белгороддагъы универ-
ситети» коммерциялы болмагъан автоном орга-
низацияны Нальчикде Кооперация институтуну 
(филиалыны) илму жамауаты

2. Антонова Кира Эдуардовна – бийик про-
фессионал билим берген «В.М.Коков атлы Къа-
барты-Малкъар къырал аграрный университет» 
федеральный къырал бюджет билим бериу уч-
режденияны студент совети

3. Ашибокова Дамира Арсеновна - бийик 
профессионал билим берген «Искусстволаны 
Север-Кавказ къырал институту» федеральный 
къырал бюджет билим бериу учрежденияны сту-
дент совети

4. Башиева Люца Беслановна - бийик профес-
сионал билим берген «Х.М.Бербеков атлы Къабар-
ты-Малкъар къырал университет» федеральный 
къырал бюджет билим бериу учрежденияны 
медицина факультетини студент илму обществосу

5. Безиров Анзор Хасанбиевич - бийик про-
фессионал билим берген «В.М.Коков атлы Къа-
барты-Малкъар къырал аграрный университет» 
федеральный къырал бюджет билим бериу уч-
режденияны жаш алимлерини бла студентлерини 
совети

6. Долова Инна Анурбековна - бийик профес-
сионал билим берген «Х.М.Бербеков атлы Къабар-
ты-Малкъар къырал университет» федеральный 
къырал бюджет билим бериу учрежденияны искус-
стволаны эмда асламлы информация органланы  
факультетини студент совети

7. Малкъарланы Арсенни къызы Зульфия - 
бийик профессионал билим берген «Х.М.Бербеков 
атлы Къабарты-Малкъар къырал университет» 
федеральный къырал бюджет билим бериу 
учрежденияны право,экономика эм финансла 
институтуну студент совети

8. Уяналаны Борисни къызы Халимат - бийик 
профессионал билим берген «В.М.Коков атлы 
Къабарты-Малкъар къырал аграрный университет» 
федеральный къырал бюджет билим бериу учреж-
денияны управление институтуну студент совети

9. Хажирокова Милана Замировна - бийик 
профессионал билим берген «Х.М.Бербеков атлы 
Къабарты-Малкъар къырал университет» феде-
ральный къырал бюджет билим бериу учрежде-
нияны право,экономика эм финансла институтуну 
студент илму обществосу

10. Шекемов Руслан Викторович - бийик про-
фессионал билим берген «В.М.Коков атлы Къа-
барты-Малкъар къырал аграрный университет» 
федеральный къырал бюджет билим бериу уч-
режденияны аспирантларыны совети

Политика партияланы 
регион бёлюмлерини келечилери
1. Бербекова Альбина Амуровна – «Молодая 

Россия» политика партияны Къабарты-Малкъар 
Республикада регион бёлюмю

2. Волков Кирилл Андреевич – «Россей Феде-
рацияны Къазакъ партиясы» политика партияны 
Къабарты-Малкъар Республикада регион бёлюмю

3. Гелястанланы Мухтарны жашы Аслан -«Рос-
сейни Либерал-демократия партиясы» политика 
партияны Къабарты-Малкъар регион бёлюмю

4. Карсакова Галина Алексеевна -«Альянс 
зеленых-Народная партия»  политика партияны 
Къабарты-Малкъар Республикада регион бёлюмю

5. Назранов Беслан Мухамедович -«Единая 
Россия» Битеуроссей политика партияны Къабар-
ты-Малкъар регион бёлюмю

6. Суркова Екатерина Владимировна -«Правое 
дело» Битеуроссей политика партияны Къабарты-
Малкъар регион бёлюмю

7. Фашмухов Рустам Амирханович -«Россей 
Федерацияны Коммунист партиясы»  политика пар-
тияны Къабарты-Малкъар республикалы  бёлюмю

8. Чеченланы Шамильни жашы Ислам -«Спра-
ведливая Россия»  политика партияны Къабарты-
Малкъар Республикада регион  бёлюмю

Къабарты-Малкъар Республиканы Парламенти-
ни Законодательство эмда къырал къурулуш жаны 
бла комитетини председатели А.А.Маремуковну   
«Россей Федерацияны Президенти В.В.Путинни 
Россей Федерацияны Федеральный Жыйылыу-
уна 2013 жылда 12-чи декабрьде этген Послани-
ясында салыннган борчланы Къабарты-Малкъар 
Республиканы Парламенти къалай толтургъаныны 
юсюнден» билдириуюне тынгылап, Къабарты-
Малкъар Республиканы Парламенти  бегим этеди:

1.Ол билдириуню эсге алыргъа.
2.Россей Федерацияны Президенти В.В.Путинни 

Россей Федерацияны Федеральный Жыйылыу-
уна 2013 жылда 12-чи декабрьде этген Посла-
ниясында (мындан ары жаланда Послание деп 
жазылып къаллыкъды) салыннган борчланы 
толтуруу жаны бла мадарланы закон бла бегейтиу 
жаны бла ишни кючлендирирге.

3.Посланияны болумларын толтуруугъа се-
беплик этерге боллукъ республикалы законо-

  Россей Федерацияны Президенти В.В.Путинни Россей Федерацияны 
Федеральный Жыйылыууна 2013 жылда 12-чи декабрьде этген 

Посланиясында салыннган борчланы Къабарты-Малкъар Республиканы 
Парламенти къалай толтургъаныны юсюнден

  Къабарты-Малкъар Республиканы Парламентини
Б Е Г И М И

проектлени жарашдыргъанда къырал органла, 
жер-жерли самоуправление органла эм жамауат 
биригиуле бла бирге ишлеуню андан ары барды-
рыргъа.

4.Къабарты-Малкъар Республиканы Правитель-
ствосуна бу жумушланы тамамларгъа тийишли 
болгъанын эсгертирге:

а) Посланияны   болумларын къабыл кёрюлген 
планнга кёре толтуруу жаны бла  ишни андан ары 
бардырыргъа эмда ол къалай толтурулгъанына 
контроль этиуню жалчытыргъа;

б) Къабарты-Малкъар Республиканы Посла-
нияны жашауда бардырыу бла байламлы зако-
нодательствосуна тюзетиуле кийириу жаны бла 
башламчылыкъла этерге.

5.Бу Бегимни Къабарты-Малкъар Республиканы 
Башчысыны къуллугъун болжаллы халда толтур-
гъан Ю.А.Коковха, Къабарты-Малкъар Респу-
бликаны Правительствосуна, Къабарты-Малкъар 
Республиканы Жамауат палатасына жиберирге.

Къабарты-Малкъар Республиканы Парламентини Председатели                                   ЧЕЧЕНЛАНЫ А.
Нальчик шахар, 2014 жылда 26-чы июньда, №2030-П-П

Быллай  шартха эс бурурча-
ды. Христиан  тарыхчыланы 
илму ишлеринде Римни кили-
саларында некях этиу жаланда 
IV ёмюрню ахырында  жорукъ 
болуп  башлагъанды. Ары  
дери алада бу ишни къырал-
гъа  бир тюрлю право магъ-
анасы болмагъанды. Экинчи 
жанындан а, ол заманда бу 
адетге артыкъ уллу эс бурул-
магъанды. 

Артда килиса-къырал бай-
ламлыкъла тюрленнгенден 
сора чыгъа башланнгандыла 
IV-VI ёмюрледе некях этиуню 
биринчи  шартлары. Алайды  
да, Валентин бла жюреклери-
не сюймеклик тюшген жашла-
ны, къызланы  бир бирлерине 
тюбешдириу, жолукъдуруу бла 
кюрешгенди. Алай  бла ол  за-
манда жюрюген  законнга ке-
лишмеген иш этип  тургъанды.

Кертиси  къалай болгъанын  
бусагъатда  киши билмейди, 
алай  бешинчи  ёмюрде ол ка-
толиклени килисаларыны  юсю 
бла  азап чекгеннге  саналады, 
диннге ийнаннганы ючюн жа-

Татьяна САЕНКО, КъМР-ни Парламентини Председателини орунбасары («Единая Россияны» фракциясы): 

Юйюр - жамауатны тутуругъуду

Ызы бла сахнагъа КъМР-ни 
Башчысыны Администрация-
сыны таматасыны къуллугъун 
толтургъан Владимир Битоков 
ачыгъады. Ол Юрий Коков-
ну атындан жаш адамланы, 
аланы ата-аналарын да къы-
зыу алгъышлайды. «Алгъан 
билимигиз жашауугъузда жа-
рарыгъына бир ишегим жокъ-
ду. Нек дегенде сиз Север 
Кавказда бек иги окъуу юйде 
окъугъансыз, аны айырмалы 
бошагъансыз, мындан ары 
да  къолгъа алгъан ишигиз 
жетишимли болсун, жашау-
угъузда уа насып, саулукъ да 
жол нёгеригиз болгъанлай 

Жашил театрда - къызыл дипломла

загъа  тартылгъанды, дейдиле.  
Римни папасы Геласиус 496 
жылда 14-чю февральны шый-
ых Валентинни  кюнюдю неда 
Битеу сюйгенлени  кюнюдю, деп 
тохташдыргъанды.

Да сора  биз, алай  уллу  магъ-
ана  берип, жаныбызны атып 
нек кюрешебиз да, мен оюм 
этгенден, не дин, не намыс, не 
адеп-къылыкъ, не  таза  сюй-
меклик бла  бир тюрлю байлам-
лыгъы болмагъан затха? Биз, 
къалай эсе да, западны тёреле-
рин, эски адетлерин кесибизни 

ны Россей  Федерацияны битеу 
халкъалары да, кёз гинжинича, 
сакъларгъа борчлудула.

Юйюр  жамауатны тыпыр 
ташыды: адам улуну ниет хаз-
насын сакълагъан, айныуну, 
тутхучлу жашауну  бёкем этген, 
алгъа  барырына жол кёр-
гюзтген, онг берген. Адамны  
жашауу андан башланады, 
ол  анда а деп-къылыкъгъа 
юйренеди, уллу жолуна чыгъ-
ады. Сюймекликге, намысха, 
адеп-къылыкъгъа юйретген, 
Ата журтну сюерге, анга тюз 
ниетли къуллукъ этерге кюч-
къарыу берген олду. Юйюрню 
къолайлы жашауу не халда 
эсе, къыралны  айныуу, алгъа 
барыуу да  анга  кёреди.

 Къабарты-Малкъарда ат-
ларын  иги бла айтдыргъан, 
республиканы мамырлыкъда, 
келишиулюкде жашарына, 
социальный сфераны, эконо-
миканы ёсерлерине  юлюш 
къошхан юйюрле кёпдюле. 
Ахырында мен  аланы барын 
да бу ариу байрам бла  алгъыш-
лайма, сюймеклик, кертичилик 
да тежейме. 

биригиулени эмда асламлы ин-
формация органланы ишлери 
жаны бла комитетни таматасы 
Татьяна Хажхожева сёлешгенди. 
«Жашауну тамблагъы чархын 
бурлукъла сизсиз, аны себепли 
сизни аллыгъызгъа уллу борч 
салыннганын  унутмагъыз»,-
дегенди.  Ол университетни 
ректору Барасби  Карамурзовха, 
профессор-преподаватель къа-
уумгъа да  аламат специалист-
лени хазырлагъанлары ючюн 
ыспас этгенди.

КъМР-де Адамны эркинли-
клери жаны бла уполномочен-
ный, КъМКъУ-ну профессору 
Зумакъулланы Борис а бюгюн 
1963 жылда КъМКъУ-ну къызыл 

гиз артыкъда уллу магъананы 
тутханын, юч жюзден аслам 
адам билимлиликлери, адепли-
ликлери, тириликлери бла да 
вузну атын айтдыргъанларына 
ёхтемленнгенин  эм къууаннга-
нын билдиргенди. Ызы бла ол 
университетни айырмалы бо-
шагъанлагъа, илмуда, спортда, 
окъуу юйню жамауат жашауун-
да да жетишимли болгъанлагъа 
дипломла бла бирге грамотала, 
белгиле да бергенди. 

Бек ахырында сахнагъа ма-
гистрле, ызы бла уа специ-
алистле чыкъгъандыла. Са-
угъаланнганланы араларында  
таулу къызла бла жашла  аслам 
болгъанына да къууанырча-
ды. Алагъа ол ингирде кёп 
алгъышла, насийхат сёзле да 
айтылгъандыла, биз да  алагъа 
къошулабыз, бу жетишимигиз-
ни ызы къалын болсун, дейбиз!

Къууанчлы  ингирни ахырын-
да битеу саугъаланнганла рек-
тор бла суратха тюшгендиле. 
Байрам салют, фейерверкле 
уа  Жашил театрны тийресин 
жарытхандыла.

ХОЛАЛАНЫ Марзият.
Суратланы автор алгъанды.

КъМР-ни  Парламентини комитетини таматасы Татьяна  Хашхожева 
бла КъМР-де  Адамланы эркинликлери жаны  бла  уполномоченный  
Зумакъулланы Борис  алгъышлайдыла.

жашауубузгъа  сингдирирге нек 
кюрешебиз ала бизни жашау 
халыбызгъа, къылыгъыбызгъа, 
тёрелерибизге келишмей эсе-
ле. Алай бла кеси миллетибизни 
таза ниет хазнасын тас этип 
къояргъа боллукъбуз. 

Бюгюнлюкде Европада къал-
лай бедишлик ишле боладыла: 
эр кишиле, тиширыула бир бир-
ни  алгъан, бир бирине баргъан 
къаллай масхапсызлыкъды. 
Аллайлагъа уа закон  тюз къа-
рай эсе, алагъа башхаланы 
сабийлерин алып ёсдюрюрге  
эркинлик бере эсе, ол тюрлю 
жашау халны тёреге  айланды-
ра эсе, ол адам улуну  жашау 
жорукъларын, адетлерин бузуу 
тюйюлмюдю?

Шёндюгю тыш къыраллада  
жамауат  жашауда тюбеген  ол 
тюрлю масхапсызлыкъладан  
жаш тёлюню сакълау  тынч  
иш  тюйюлдю Болсада мил-
летни  тазалыгъын, тёлюден 
тёлюге ётдюре барыр ючюн, 
бирден къайгъырыргъа, ариу 
байрамларыбызны кенг хайыр-
ланыргъа,  культура-тарых ниет 
хазнабызны  багъаларгъа, ала-

да жаланда аланы хайырындан 
сюелгенигизни, аланы къыйын-
ларын унутмагъыз. Мындан ары 
да жетишимле болдура, ата-
аналарыгъызны, бизни да къу-
уандыра жашагъыз»,-дегенди.

Концерт программа да бек 
бай эм уллу болгъанды. Ол ас-
ламысында  КъМКъУ-ну художе-
стволу самодеятельность кол-
лективлеринден къуралгъанды. 
«Каллисто» тепсеу ансамбль, 
«АМИКС» жыр эм тепсеу театр, 
«Солнышко» эстрада-спорт къа-
уум, «Кафа», «Стимул», «Им-
пульс»  чыгъармачы коллектив-
ле, «КВН» команда, Бёзюланы 
Солтан, дагъыда башхала да 
бир бирлерин алышындырып 
чыкъгъандыла сахнагъа. 

Ала хунерликлерин кёргюз-
тюп бошагъанларындан сора  
баш магъаналы жумуш башла-
нады. Ректор Барасби Карамур-
зов трибунагъа кётюрюлгенде, 
жыйылгъанла анга гюрюлдеген 
къарсла бла тюбегендиле. Ол 
жыйылгъанланы барысын да 
алгъышлагъанды. Сора жаш 
адамлагъа айланып, бюгюн-
люкде окъутууда тюрлениуле, 
уллу конкуренция бола тургъан 
кезиуде сизни жетишимлери-

турсунла»,-дегенди. Ол бир 
къауум студентге КъМР-ни 
Билим бериу, илму эмда жаш 
тёлюню ишлери жаны бла ми-
нистерствосуну грамоталарын 
бергенди. Аланы араларында  
химия факультетни бошагъан 
За лийханланы Мариям да 
барды.

КъМР-ни  Парламентини 
атындан а а лгъышлау сёз 
бла Жаш тёлюню, жамауат 

дипломун алгъан кюн эсине 
тюшгенин эмда  тюз ол заман-
дача къууаннганын айтханды. 
«Сизге билим берген окъуу 
юйюгюзню намысын мындан 
ары да тюшюрмезсиз деп бек 
ийнанама»,-дегенди. Ол быллай 
иги сабийлени ёсдюрген ата-
аналагъа, алагъа ахшы билим 
берген преподавательлеге да 
ыспас этгенди. Сора жаш адам-
лагъа айланып: «Бюгюн былай-

Сюймеклик эм кертичилик ючюнСюймеклик эм кертичилик ючюн
-Бизни быллай уллу шуёх юй-

юрюбюз  болгъаны къалай уллу 
насыпды,-дегенди  туудукъладан 
бири уа. Сабийни ауузундан 
чыкъгъаны кертиди, деп бошдан 
айтыла болмаз. Юйюр адамгъа 
чигинжилик этеди. Аналыкъны 
эм аталыкъны насыбын сы-
натады. Баланы къылыгъын 
ариу этеди, жашауну багъалай 
билирге юйретеди. Бирикген 

эм шуёх юйюр – ол бизни сюйген 
Россейибизни айныууну ёзегиди. 
Тюбешиуню ахырында, тёреде 
болуучусуча, юйюрле, аланы ал-
гъышлагъанла да бирге суратха 
тюшгендиле.

«Сюймеклик эм кертичилик» 
ючюн майдал-жамауат саугъа 
Россей Федерацияда  2008 жылда 
къуралгъанын эсигизге салыргъа 
сюеме. Анга 25 эмда андан да кёп 
жылланы бирге жашагъан эр бла 
къатын тийишли боладыла. 

Шахар администрацияны за-
лында саугъаланнган юйюрле-
ни жашау жоллары да къуруда 
женгил болуп турмагъанды. Ала, 
сёзсюз,  кёп чырмаулагъа, къый-
ылыкълагъа да тюбегендиле. 
Болсада бир бирге билеклик 
этгендиле, кертичилей къалгъан-
дыла. 

Бу байрам бек жаш байрамла-
дан бириди. Анга жаланда алты 
жыл болады. Аны башламчыла-
рындан бири Дмитрий Медведев-

ни юй бийчеси Светланады. Энди 
ол   бизни къыралда кенгден-кенг 
белгилене барады. Аны битеу 
динле да къабыл кёргендиле. 
Нек дегенде   юйюрню сакълау, 
сабийлени ариу къылыкълы 
ёсдюрюу, абадан тёлюлеге кёз-
къулакъ болуп келиу бурун за-
манладан къала келген ахшы 
адетледиле.

ДАЛХАТЛАНЫ Марзият.
Суратланы автор алгъанды.

(Ахыры. Аллы 1-чи бетдеди.)

Кёрмючде кийизлени, миллет 
оюулары бла аламат жыйрыкъ-
ланы, керамика тюрсюнлю 
илляуланы, панноланы, тиши-
рыула омакълыкъгъа жюрют-
ген кереклени, алтын халыла 
бла тигилген юс кийимли гин-
жилени, живопись эм башха 
жанрда жазылгъан суратланы 

Ачыкъ тюрсюнлени толу хайырлана
Бу кюнледе Миллет музейде Нальчикни  Жабаги Каза-

ноко  атлы  сабий чыгъармачылыкъ арада юйреннгенле 
бла аланы устазларыны ишлеринден къуралгъан «Куль-
турное наследие» атлы  кёрмюч болгъанды.  Анга къа-
раргъа КъМР-ни культура министри Мухадин Кумахов, 
Нальчикни жер-жерли администрациясыны культура 
бёлюмюню таматасы Мадина Товкуева, художникле,  
балала, аланы ата-аналары, искусствогъа сейирлери 
болгъанла да келгендиле. 

Халкъны санын санауну ке-
зиуюнде Россейде 2010 жылда 
илмуланы 596 минг кандидаты, 
124 минг доктору тохташды-
рылгъандыла. Бу тарихле къы-
стау кёбейе барадыла: бизде 
жыл сайын 24 мингден аслам 
кандидат, 3 мингнге жууукъ 
доктор диссертацияларын къо-
руулайдыла. Бу жууукъ заманда 
алим адамларыбызны саны 1 
миллионнга жетерикди. Илму 
сообществобузгъа къарагъан-
да, биз дунияда 4-чю жерни 
алабыз: АБШ-дан, Япониядан 
эм Къытайдан сора. Алайды 
да, закий алимлерибиз бла биз 
конкуренциягъа чыдайбыз, алай 
качество бла  уа…

Ахыр жыллада къыралыбызда 
плагиатла бла байламлы уллу 
къаугъала чыгъа-чыгъа тура-
дыла.

Хазыр кандидат эм доктор 
диссертацияланы кёчюрюп ал-
гъансыз деп, алимледен сора 
да, Къырал Думаны депутатла-
ры, губернаторла, бизнесменле, 
ректорла да терсленнгендиле. 
Уллу къуллукъчуланы арала-
рында бусагъатда быллай чам 
жюрюйдю: алгъын адамла алим 
атны алыр ючюн, ахча тёлеп тур-
гъан эселе, уллу акъылманланы 
араларындан кетерге сюйгенле 
бусагъатда бютюнда кёп ахча 
берирге кюрешедиле, сёзсюз, 
бедишден къутулур ючюн. 

Ётюрюк докторланы табыу 
бусагъатда компьютер про-
граммаланы жайылгъанлары 
бла байламлыды: аланы болуш-
лукълары  бла  ол неда бу  алим  
кесини илму ишин кимден эм 
къаллай бирин урлагъаны тынч 
белгили болады.

 Биз аллай уручуланы ызла-
рындан болгъан бир уучу бла, 
«Диссернетен»» сеть сообще-
ствону къурагъанладан бири, 
физика-математика илмуланы 
доктору Андрей Ростовцев 
бла тюбешгенбиз. Ол кесини 
сайтында бийик къуллукъчу эм 
хыйлачы алимни юсюнден хапар 
айтханды.

 Ётюрюк акъылманла
- Андрей, сиз  кесигиз  тинти-

рик  жигитлени къалай сайлай-
сыз? Сизни, «Диссернетни», 
дерт жетдирир ючюнмю хай-
ырланасыз деп, терслерикле да  
чыгъаргъа  боллукъдула.

- Арталлыда  угъай.  Биз плаги-
атланы тизмелерин, была аллай-
ла болурламы деп, тюз да ишлеп  
башлагъан  заманыбызда окъуна 
бир тюрлю сайлау этмей, жараш-
дыргъан эдик. Программалы  
продуктларыбыз болгъандан  
сора уа социальный категория-
ланы келечилерин тинтип баш-
лагъан  эдик, сёз ючюн, вузланы 
ректорларын. Ызы бла уа Къырал 

Мен алагъа кирип баргъанымда, Тахир «За-
манны» окъуй тура эди. Столда дагъыда 

«Кабардино-Балкарская правда» бла «Лескен-
ская газета» да бар. Андан алгъаракъда тю-
бешгенибизде ол билдирген эди, бизни газет 
багъа болгъанына да къарамай, анга алгъа-
дан окъуна жаздыргъанын. Жаланда бу шарт 
кёргюзтюп турады мени жигитим ёз халкъыны 
культурасына, тилине, адет-тёрелерине, басма 
органына да сансыз болмагъанын. 

Тахир бла бир элден болуп, аны эрттеден 
таныгъаным себепли айталлыкъма, аллай 
адамла болмасала, тау ауузлада культурабыз, 
жаш тёлюню юйретиу да осалгъа кетеригин. 
Аны кючюнден къуралгъан жыр ансамбль 
бюгюн да ишлеп турады. Сабийле миллет 
тепсеулеге да анда юйренедиле. 

Гюзюланы жашлары бла ушакъгъа кириш-
генибизлей: «Школда окъугъанынгда тохтай 
турмай, андан ары культура бла байламлы 
жашауунга эс бурайыкъ»,- дедим. Ол а: 
«Мени алып айтсакъ, хар не да андан баш-
ланнганды», - деди да, хапарны бек аллындан 
бардырыргъа кереклисин ангыладым. Ары 
дери билмеген бир ненча шартны да туура 
этди Тахир.

Алайды да, ол окъугъан 70-чи жыллада 
Ташлы-Таланы школу бла Нальчикни 4-чю 

номерли мектеби шуёхлукъ жюрютгендиле. 
Бир бирге  барып, концертле бергендиле. 
Ташлы талачыла, устаз Байсыланы Мухтарны 
башчылыгъы бла, бир ненча тепсеу салып, 
шуёхларыны алларында, шахарчыла да элде 
кеслерини фахмуларын кёргюзтгендиле. 

Ол заманда 9-чу классны окъуучусу, тепсеу, 
жыр бла да «ауруйду». Болатланы Мухадин 
гитарада согъуп, Тахир да андан юйренип, 
биринчи жырларын жырлагъандыла. «Поче-
му в 17 лет парню ночью не до сна…» деген 
сёзлени бюгюн да унутмагъанды. Гитара, анга 
бир сейирлик музыка инструмент кёрюнюп, 
кесине тартханын да айтады. Алай школдан 
сора жашауун а ахырысы бла да башха иш 
бла байламлы этеди.

Тырныауузда ПТУ-да ташчыгъа окъуп бо-
шайды. Андан аскерге кетеди да, гитарада 
согъа билген жашла бла биригип, магнитофон 
кассеталагъа жырла жаздырып тургъанды. 
Аладан бирин Тахир юйюне да жиберген эди 
да, жууукъ-ахлу, къоншула да жыйылып, тын-
гылагъандыла анга. Андан ол Къарачайгъа 
барады окъургъа. Бишлакъ этерге устагъа 
юйренеди. Анда да «Белые крылья» деген 
вокал-инструментли ансамбль жыяды. 

Ол жыллада окъуу юйледе самодея-
тельностьха уллу эс бурулгъанды. Жаш 

дагъыда хоргъа да жюрюп, аны солисти 
болгъанды. Черкесск шахарда бардырылгъан 
фестивальда аланы хор экинчи жерни алады. 
Окъуудан сора туугъан элине къайтыргъа 
кёлленеди да, ол анда ансамбльде ишин бар-
дырып турурун тилеп,  аппаратура да аладыла. 
Алай аны мураты уа башха эди.

Ташлы-Талада Тахирни Культура юйню худо-
жестволу башчысына саладыла. Ол жыллада 
элдеги жаш тёлю, агитбригадала къурап, тау 
жайлыкълада, колхозлада концертле берген-
диле. Телевиденияны чакъырып, Токумаланы 
Лейля да келип, Уллу Ата журт урушну ветеран-
ларын да жыйып, бериу къурагъанларын  да 
эсгереди. Алай жюрек сахнагъа чакъыргъа-
нын а къоймагъанды.

Кюнлени биринде агитбригада бла айланн-
ган белгили жырчыбыз Улбашланы Азнор, тау 
жайлыкъдан концерт берип келе,  Тахирни ата-
сы Магометге тюбеп къалады. «Бу иги жашны 
клубдан айырма, ишлемеге къой», - дейди. 
Баям, акъсакъалны ол сёзлерини да магъана-
лары уллу эди. Ушакъ нёгерим айтханнга кёре, 
ал жыллада эр киши, клубда ишлеп, аллай 
жарыкъландырыу бла кюрешгенни элледе 
сыйлы жумушха санамагъандыла. Алай жаш 
да аны къояргъа деп турмагъанды. 

КУЛЬТУРАНЫ ЖЫЛЫ

Жарыкъландырыу ишни ёчюлтмей тургъан
Апрельни ахыр кюнлеринде КъМР-

ни Башчысыны къуллугъун болжал-
лы халда толтургъан Юрий Коковну 
буйругъу бла бир ненча адамгъа 
сыйлы атла аталгъандыла. Ол санда 
Ташлы-Тала элни Культура юйюню 
директору Гюзюланы Магометни 
жашы Тахир да болгъанды. Мада-
ниятны жылында  бу иш бютюнда 
магъаналыды. Ол себепден, Гю-
зюланы жашлары бла тюбеп, аны 
юсюнден  толуракъ жазаргъа изле-
генбиз.

1984 жылда Краснодардагъы Культура 
къырал институтха окъургъа киреди. 

Аны культпросвет иш бардыргъан организа-
цияланы методика бёлюмюн бошагъанды. 
Сора клубну директоруна салынады. Алай 
бла жашны бек эрттегили мураты  толады: 
токъсанынчы жылланы аллында «Ийнар» 
вокал-инструментли ансамбль къурайды. Ол 
кезиуде быллай къауумла хазна къалмай хар 
таулу элде да болгъандыла. Жырчы Макыт-
ланы Арсенни башчылыгъы бла Бабугентде 
жыйылгъанларында, аланы саны онсегизге 
жетгенди. 

Тамата къауумну эсинде болур, жашла, 
макъамланы да кеслери жазып, жырланы да 
айтханлары. Хар эл ёхтемленнгенди ала бла. 
Аладан чыкъгъандыла атлары кенг белгили 
«Эрирей», «Таулан», «Минги тау» да. Бюгюн-
люкде аладан кёбюсю ишлемейди. «Ийнар» а 
Гюзюланы Тахирни башчылыгъы бла къарау-
чуну къууандыргъанлай келеди. 

Былайда ансамбльни биринчи къауумун 
сагъыныргъа сюебиз. Ала, Тахирден сора, 

Байсыланы Элдар, Занибекланы Мурадин, 
Гайыланы Артур эм Къаплан Вороков эдиле. 
Бюгюнлюкде жашланы бир къаууму кетип, 
аланы орунларына Къазийланы Хаким бла 
Байсыланы Илияс келгендиле. Артур да, аны 
санында жырлап, бир ненча саугъагъа тий-
ишли болгъанды. Жыр къауум район, респу-
бликалы даражалы фестивальлагъа, байрам-
лагъа дайым да къатышады. Халкъ ийнагъы 
Отарланы Омарны аты бла фестивальда хар 
заманда да кесин бек ариу кёргюзтеди. 

Малкъар халкъны жангырыу кюнюне атал-
гъан байрам концертде да элледен къатышхан 
жырчыланы санында Гюзюланы жашлары 
дайым да болады. Ансамбль бюгюннгю эстра-
да, халкъ жырланы да айтады. Экинчилени 
жырлагъанда, устазла Гумаланы Илияс бла 
Гюзюланы Илияс, школну директору Цаколаны 
Мусса да къошуладыла. «Ийнар» 20 –жыллыкъ 
юбилейин белгилеген концертге баргъанымда, 
аланы ариу репертуарларын, жашланы кёл са-

лып кюрешгенлерин, культураны эллилеге да 
жетдирирге итиннгенлерин эслемей, сезмей 
къойгъан къыйын эди. 

Ансамбль тыш жерледе да болгъанды. 
Белоруссияда «Венок дружбы» атлы фе-

стивальгъа Къабарты-Малкъарны атындан 
барып, бизни жырларыбыз бла шагъырей 
этгенди. Былтырны ахырында Къалмукъда 
кёчгюнчю халкъланы келечилери жыйылгъан 
«Репрессированные, но не сломленные» 
деген фестивальда малкъарлыланы халкъ 
жырларын, культураларын бийик даражада 
кёргюзтгендиле. Къалмукълула бла шуёхлукъ-
ну алыкъа да бузмагъанларын белгилейди ол.  

Аны оюмуна кёре, быллай тюбешиуле 
алагъа дунияны кёрюрге, адамла бла та-
нышыргъа, башхаладан юйренирге да онг 
бередиле. Жашла, школчула да «Нарт оюн-
лагъа», Къулийланы Къайсынны Огъары 
Чегемде юйюн реконструкция этген ишлеге 
да тири къатышадыла. Поэтни аты бла назму 
окъуулада, Мечиланы Кязимни туугъан эли 
Шыкъыгъа барылгъанда да,  эллиле кенгде 
къалмайдыла. Сёзсюз, аланы барында да Та-
хирни къыйыны уллуду. Аны башламчылыгъы 
бла школда малкъарлы поэтле бла тюбешиуле 
да къураладыла. Быллай ишлеге артыкъда 
уллу эс бурады. Бюгюннгю жаш адамла ат-
лары белгили малкъарлыланы юслеринден 
хапарлы болургъа керекдиле, деп ойлайды. 

Бусагъатда элледе клуб тап халда болуп, 
ишин бардырып тургъанла алай кёп тюй-

юлдюле. Ташлы – Таланы Маданият юйю да 
жабылып, битеу культура, жарыкъландырыу 
ишле школда  къураладыла. Андан болур, 
устазла бла Тахирни биригип кюрешгенлери 
да. Мени жигитим дагъыда элде фахмулу  
жашла, къызла сейирлерине кёре кружо-
клагъа жюрюрге амаллары болмагъанларына 
жарсыйды.

 Сабийле телефонлагъа, Интернетге уллу эс 
бёледиле. Бир къаууму алдыргъан сюжетлени 
башхала, монтаж этип, фильмле салыргъа 
боллукъ эди, дейди ол. Къол усталыкъгъа 
хунерлери болгъанла да асламды, алагъа да 
бир тюрлю амал этилмейди. Тахирни оюмуна 
кёре, СКГИИ-де тюрлю-тюрлю факультетлени 
бошагъанланы санында алада урунурча спе-
циалистле жокъдула. Сёзсюз, анда  ишлер 
ючюн, жашау халны, адамланы да билирге 
керекди. Баям, аллай  специалист элни ке-
синден чыкъса, хайырлы болур эди, Гюзюланы 
жашлары кибик. 

Былайда ахшы тюрлениулени да айтыргъа 
керекбиз. Озгъан 80-чи жыллада тойлада мил-
лет тепсеуге бара билгенле хазна жокъ эдиле. 
Энди уа жаш тёлю жаланда алай аякъ алады. 
Ташлы талачы жашла, къызла да, башхаладан 
артда къалмай,  Тахирни башчылыгъы бла 
тепсерге юйренирге жюрюйдюле. Аланы саны 
40 жетеди. Кёп болмай районда эришиуге къа-
тышхандыла да, сабийлени махтагъандыла.  
Алай сахна кийимлери уа жокъду, деп жар-
сыйды ол. Дагъыда аны  къыйнагъан шарт: 
къыралда Культураны жылы деп белгилеп, 
алыкъа айтырча ахшы ишле, маданиятха 
тийишли эс бургъан, ахча болушлукъ этген 
затла болмагъаныдыла. 

Гюзюланы жашлары бла сёлеше, ол элдеги 
культура халгъа жюрегинден жарсыгъанын, 
къолундан келгенни этерге эринип къалмагъ-
анына тюшюнебиз. Ахырында былай деди: 
«Клубда ишлеген, ким да болсун, ары барып, 
жашла бла тютюн ичип, заманны къоратыргъа 
да боллукъду. Неда, дайым жыйылып турмай, 
керекде уа кече-кюн да кюрешип, айыпсыз 
ишлерге да барды амал. Мен экинчисин сай-
лагъанма». 

Таулу элледе «КъМР-ни культурасыны сый-
лы къуллукъчусу» деген бийик атха тийишли 
болгъанла кёп тюйюлдюле. Гюзюланы Тахирге 
аны берилгени  ташлы талачылагъа да уллу 
къууанчды, сыйды. 

САРАККУЛАНЫ Асият.

кёрюп, зауукълукъ алыргъа онг 
барды. Аланы барында да жаш 
авторланы энчи хатлары, къол 
жылыулары сакъланнганды.   

Ара жаш тёлюню бу жаны 
бла юйретиуге уллу эс бурады. 
Анда ИЗО, художестволу кера-
мика, кийизле этген, юс кийим 

тикген, темир, агъач иш бла 
кюрешген эм башха студияла 
жетишимли ишлейдиле. Бизни 
бла ушакъда къол чыгъарма-
чылыкъ бёлюмню таматасы Ма-
дина Хагарова да  сабийле бери 
сюйюп келгенлерин энчи бел-
гилегенди. Ол айтханнга кёре, 
бек гитче сохталарыны жыл 

санлары - тёрт, абаданлары уа 
онсегиздиле. «Устазларыбызны 
баш борчлары жашчыкъла бла 
къызчыкъланы искусствогъа 
сюймекликлерин къозгъауда, 

аланы миллет адет-тёрелеге 
кёре юйретиудеди», - дейди 
Хагарова.

Кёрмючню ача, Мухадин Ку-
махов  сабийле тёгерекдеги 
дунияны быллай жарыкъ тюр-
сюнлени болушлугъу бла ачыкъ-
лагъанларына къууаннганын 
айтханды. 

- Мында хар келген сейир 
кёрюнюрюк затланы табаргъа 
боллукъду. Республиканы музы-
ка, искусствола школлары, бы-
ладан юлгю алып, кеслери бар-
дыргъан ишлерини эсеплерин, 
жетишимлерин къараучуланы 
аллында туура этселе, бек иги 
боллукъду, - дегенди Мухадин 
Лялушевич. 

Алгъыш сёзлеринде Мадина 
Товкуева уа, кёрмючде биз 
кёрген миллет усталыкъла  гло-
бализация дунияда тас болуп 
къалмай, бусагъатдагъы жа-

шауда жерлерин тапханлай 
тургъанлары ючюн араны баш-
чысы Айшат Кунижева бла 
фахмулу устазлагъа ыразы-
лыгъын билдиргенди. КъМР-ни 
Жамауат палатасыны культура 
бла спорт жаны бла комисси-
яны консультанты Тёппеланы 
Асият а сабийлени, устазланы, 
ата-аналаны бир къауумун  
ала тин байлыкъны сакълауда 
бардыргъан магъаналы проект-
лерине къатышханлары ючюн 
палатаны сыйлы грамоталары 
бла саугъалагъанды.

Кёрмюч, жыл сайын барды-
рылып, тёгерекге энчи кёз бла 
къарай билген жаш адамланы 
чыгъармачылыкъгъа итиндир-
ген ахшы тёреге айланнганды.

ЖАНГОРАЗЛАНЫ Нажабат.

Къараучуланы экспонатлагъа  
сейирлери уллу эди.

«Юс кийимни дизайны» сту-
дияны  аламат  жыйрыкълары.

КЁРМЮЧ

Тинтиуле

Жалгъан докторла бла кандидатла
Думаны депутатларыны диссер-
тацияларына эс бургъанбыз. Не 
дерт жетдириу барды былайда? 
Депутатланы  бла ректорланы ас-
ламысын биз хазна танымайбыз. 
Бусагъатда бизни «Мельница» 
деген продуктубуз барды. Ол сут-
каны ичинде 24 сагъат, ыйыкъда 
уа 7 кюн ишлейди. Ол ишибизде 
бир ызды. Сервер да дайым да 
ишлегенлей турады. Диссертаци-
яланы базаларындан тинтиллик 
ишлени автомат халда сайлай-
ды. Сёз ючюн, биз бусагъатда 
экономикадан диссертацияланы  
тинте  турабыз.  Экономистле та-
уусулсала, педагогланы къолгъа  
аллыкъбыз.

- «Диссернетни» ишини къо-
лайы  къаллайды?

- Бусагъатда экспресс-ана-
лизни кючю бир кюннге 100 
диссертацияды. Проект ишлеп 
башлагъанлы,  биз 5 минг ишни 
тинтгенбиз. Аладан 1 мингнге жу-
уугъу уллу бузукълукъла этилип, 
жазылгъандыла. Саулайда копи-
ровать этилгенле 10  процентни  
тутхандыла.

- Аланы  санында, баям,  рек-
торланыкъыла  болмазла? 

-  Социальный къауумланы 
араларында ректорла эм «кир-
ли» аудиториядыла. Депутат эм  
бизнесмен жалгъан алимлени 
проценти ректорланыкъыладан 
эсе  азды.

- Нек?
- Бусагъатда быллай модалы  

тренд  барды: бийик чиновникни 
политика карьерасы бошала тура 
эсе, областьны администраци-
ясындан неда мэриядан жер-
жерли университетни башчысы-
ны кабинетине кёчюу тёре болуп 
барады. Жарсыугъа, ректор 
болур ючюн, илму ишни къору-
уларгъа керекди. Ол себепден а 
ректорну жерине тюшерге сюй-
ген чиновник диссертациясын 
терк къорууларгъа ашыгъады. 
Сёзсюз, аллай диссертация 
журунладан къуралады эм тынч 
табылады. Мени оюмума кёре, 

эм  учуз  жалгъан диссертацияла 
ректорланыкъыладыла.

Инквизицияны 
отунлары

- Уллу къуллукъчула эм биз-
несменле кеслерине аллай 
къоркъууну нек тюшюредиле? 
Ала  тынгылы орналгъан  адам-
ладыла  да?

- Бу соруу бек алгъа психо-
логия бла байламлыды. Статус 
затла  бардыла, сёз ючюн, блон-
динка-секретарша, «Брионини» 
костюму, багъалы сагъат, «Мер-
седес» автомашина.

- Да уллу адам диссертаци-
яны, кёп ахча берип, жаздыра 
эсе, ол  тынгылы  иш  болургъа  
керекди?

- Ол а аны жазгъан адамны  
билимине кёре болады. Диссер-
тацияны босс кеси айтып жаз-
дырмайды.  Аны референтлери, 
секретарьлары бардыла. Былай-
да уа ишни башы уллу къуллукъ-
чу кесине болушлукъчулагъа 
сайлагъан адамла къаллайла 
болгъанларына тюз багъа биче 
билгенинде эм билмегениндеди.

Аны ала сатып къояргъа да 
боллукъдула! Мен быллай ишни 
да билеме: бир губернаторгъа, 
бай чиновникге, бек къарыусуз 
диссертация этген эдиле. Бир 
эски ишни алгъан эдиле да, аны 
жаланда титульный тышын жан-
гыртып, патронну къолуна берип 
къойгъан  эдиле.

- Жел тирменлеге къажау бу 
кюреш хайыр беремиди?

- Биз бир киши бла да кюреш-
мейбиз. «Диссернет» - быллай  
бир складды, инквизицияны эси-
гизде  тутамысыз? Аны кезиуюн-
де отха  керекли  къургъакъ, иги  
отунланы хазырлаучу адамла 
бар эдиле.  Бизни жоругъубуз да 
аллайды. Ол «отунланы» ким  эм 
къалай  хайырланырыгъы бизни 
ишибиз тюйюлдю.

«Комсомольская правда» 
газет.

Компьютерле бла са-
уутланып, плагиатны  
ызларындан болгъан уу-
чула мингле бла санал-
гъан жалгъан алимлени 
ачыкълагъандыла.

Адамларыбыз  къууанч, бушуу  
болгъан жерледе, жамау-

атны арасында, юйюрлеринде  
кеслерин къалай жюрютгенле-
рине къарасанг, кёпле тау на-
мысны, адетни арталлыда сан 
этмегенлерин кёресе. Ол мил-
летни айнырына, жашауда кеси-
не тийишли жер табарына уллу 
чырмауду. Аллайла бир юйюрге 
угъай, сау элге, халкъгъа къара 

Журналистни сагъышлары

Намыс болмагъан 
жерде насып 
болмайды 
тамгъадыла. Адамлыкъ даража 
багъаланмаса да не тынчлыкъ, 
ырахатлыкъ, не монглукъ, огъ-
урлулукъ болмайдыла. Андан 
хыйсап этилип, игилерибизге  
ушаргъа, адежлилерибизге  тенг  
болургъа  итиниулюк  бюгюнлюк-
де бизге бек керек болуп турады. 
Юлгю алырча тирнеклиле, би-
лимлиле, адеплиле, тизгинлиле  
уа,  Аллахха шукур, бардыла.

Таулула узакъ ёмюрлеринде  
инсанлыкъны сыйын кётю-

рюр  ючюн, къаллай  уллу  ишле  
этгендиле. Бек алгъа насыпны 
башы намысды деп, хар затны 
анга бойсундургъандыла. Уллу-
дан уллу сыр, гитчеден  анга кёре  
адеп-къылыкъ изленнгенди. 
Абаданла, бек алгъа  уа  атала-
анала кеслерин алай тийишли 
жюрютгендиле, сабийле, аланы  
кёрюп ёсе, орамда хыли этер-
ге окъуна базынмагъандыла. 
Кёчгюнчюлюкде кёп миллетле  
бла къатыш жашагъынчы, мен 
элибизде эр кишиле сылыкъ 
сёз айтып эшитмеген эдим. 

Сора къайдан  айтырыкъ эдик биз 
уллугъа-гитчеге да ушагъыусуз 
затны.  

Бир къауум  жаш болуп, сюргюн 
жыллада  элден район  арагъа 

Талас суудан ётюп бара, кюннге 
къызгъан къымыжа тиширыуланы 
угъай, эр кишилени  кёргенибизде 
окъуна, кеси кесибизден уялып,  
алайдан терк узайыргъа ашыкъ-
гъан эдик. Энди уа жалан болуп 

айланыу, сылыкъ сёзле айтыу, 
тёгерекдегилеге намыс этмеу 
адет болуп къалгъанды. Абадан-
ла, жаш адамла да аллай мас-
хапсызлыкъланы кёре турсала, 
аланы жашау марда сунадыла, 
кёргенлерин этедиле. Аны эслеп 
ёсгенле башха тюрлю жашамаз-
лыкълары баямды. 

Цивилизация  деп,  адам  улун 
терсине  элтип  баргъан   кюч-

ге ким къажау сюелаллыкъды. 
Аманла баш бола, игиле ала-
ны тюплерине тюше, жашау 
тынчлыкъ кетип баргъанын а 
биз харкюнлюк жашауубузда да 
шагъатбыз. Алай болмаса, ара 
телевидениягъа къарасанг, адам-
ла бир бирлерин ёлтюргенден, 
тюйгенден, къан тёкгенден  башха 
затны хазна кёрмезсе. Къалай 
эсе да, аны алайлыгъына тюз 
багъа бичиу  жокъду, аманлыкъ-
дан жийиргениу, сескениу  къала  
башлагъанды. Ол  а  тынчлыкъны, 
тюзлюкню, тенгликни, шуёхлукъ-
ну, адепни къарыусузлукъларын  
кёргюзтеди.

Жашауну тутуругъу болгъан  
ышанланы аякъ тюп этген  

бир къоншусуну юсюнден бизни  
сюйген шуёхубуз, адамлыгъы    
бла бек игиге аты айтылгъан 
Толгъурланы  Бекмырза  бир  жол  
редакциягъа келгенде, былай  
айтып жарсыгъан эди: «Ичгичи  
Таусолтанны юйюрюнде эки   
улан бла бир къыз ёсгендиле. 
Жашланы  бири,  атасыча,  ичги-
ге берилип, дуниядан замансыз  
кетди. Экинчиси хауле айлана 
турду да, болмачы тиширыу  
бла  юйюр къурады. Бир къауум 
жылдан эки сабийи бла андан 
айырылды. Башха саякъ ти-
ширыугъа тагъылып, юйюнден 
абирек  болду.

«Заман оза баргъаны сайын  
жашны саулугъу тозура-

ды. Адеби, къылыгъы, низамы  
болмагъан кесин сууукъдан, 
ичгиден  сакъламады, аман-иги,  
халал-харам деп къарамай, не 
хырт-мыртны да жутуп тургъан 
желмауузгъа ауруула жабышып 
къаладыла. Ахмат да арт кези-
уде больницаланы биринден 
чыгъаргъа экинчисине жатады. 
Аны жокълагъан жангыз эгечи 
эди да, ол да ауушханлы сау-
сузну сагъыныр, тергер киши  
болмады. Къоюлгъан къатыны, 
тос тиширыуу, аланы сабийлери 
аны эртте унутхан эдиле.  Адепге, 
намысха сый   бермеген кишини 
жашауу 50  жылында окъуна  жи-
ляулу болду. Къатында ышаннгы-
лы жууугъу, ахлусу  болмай кетди 
дуниядан...»

Бу шартдан оюм этилсе эди,  
хурметсиз  юйюрле,  кеслери-

не палах  келтирип  къоймай, би-
теу  жамауатха  жарсыу  болгъан-
ларына тюшюнюр эдиле. Мил-
летин чексиз сюйген  Бекмырза 
аллай адепсизле къалгъанлагъа  
да юлгю боладыла деп, жар-
сыгъан жюрегине тюйреген эди 
къылыкъсыз юйюрню насыпсыз 
къадарын. Ол хар заманда: 
«Жашауну  тутуругъу адамлыкъ 
даражадады», - дегенди. 

ТЕММОЛАНЫ  Мухадин.

Не этерге  керекди?
 Ишлеринде кемчиликле табылгъан 600-ге жууукъ диссертация 

совет жабылгъандыла.
 Рособрнадзор россейли вузлагъа жалгъан диссертацияланы  

ачыкълауда интернет-ресурсланы хайырланыргъа буюргъанды. Къы-
ралны 200-ге жууукъ алчы вузлары «Антиплагиат» сервисни подпис-
чиклеридиле. 

 Жалгъан алимни илму атын  сыйырыуну болжалы 3-ден 10-жылгъа 
дери узайтылгъанды. Алай бу болум 2014 жылдан  берисине къоруула-
нылгъан  диссертацияла  бла  байламлы боллукъду.

 Диссертацияларын эндиге дери къоруулагъанланы юслеринден  
айтханда уа, алим атны сыйырыуну болжалы тюрлендирилмегенди, 
аллай плагиат  ачыкъланса, аны авторуну аты ВАК-ны «Доска почёта-
сында» жазыллыкъды.

Плагиатны  табар амалы
Аны мурдоруна  VroniPlas деген немецли ресурсну ишлеу прин-

ципи салыннганды (Германияны билим бериу министри Анисте 
Шванны плагиат болгъаны аны болушлугъу бла ачыкъланнганды). 
Тюзюн айтханда, «Диссернет» «Антиплагиат» сервисге ушайды, 
специализацияланнган излеучю системады. Компьютер програм-
ма данныйлени (ол санда жалгъан  диссертацияланы  да, ачыкъ 
базаларында излейди. Бу  тюрлю механикалы экспресс жалгъан 
документни (диссертацияны)  тапса, ол ишге тинтиучю кеси тын-
гылы къарайды.



Номерге графикге кёре
 19.00 сагъатда къол салынады.  

20.00 сагъатда къол салыннганды 

Эсде тутуу

Туризм

Адамны жыл саны келсе,  баям, 
ол озгъан жылларын, жашау жо-
лунда тюбей тургъан адамланы 
терк-терк эсгере тура болур. Ариу 
кезиулерине къууанады, заман-
сыз дуниядан кетген тенглери 
ючюн жарсыйды. Муну бизге 
келтирген Къадырланы Идирисни 
къызы Зухура да, анга къарай, жаз 
башында кюнча жарый, бирде 
уа, кёкню боз булутла жапханча, 
мудах болады.

Суратда ючюнчю тизгининде 
сол жанындан бешинчи аны  баш 
иеси Акъболатланы Даниялды. 
Ол отуз юч жылында дуниядан  
ажымлы кетгенди. Эки жашчыгъы 
-  Алим бла  Элдар - ёксюз  къал-
гъандыла.  

Элбрус районну спорт жашауу 
энтта бир даражалы эришиу бла 
байыкъланнганды. Анда В.А. Губа-
нов атлы «Геолог» спорт-саулукъ 
кючлеу комплексде грек-рим ту-
тушуудан, сабий-жаш тёлю спорт 
школну директору Сабанчыланы 
Расулну хурметине жораланып, би-
теуроссей турнир бардырылгъанды. 
Анга Шимал Кавказны сегиз реги-
онундан, Молдовадан 180 спортчу 
къатышхандыла, ала онюч ауурлукъ 
категорияда эришгендиле.   

Турнирни къууанчлы халда ачы-
лыуунда алгъышлау сёзлерин Эл-
брус районну администрациясыны 
башчысы Малкъарланы Аслан, 
Дондагъы Ростовдан дунияны эки 
кере чемпиону, спортну сыйлы уста-
сы Геннадий Ермилов, Тырныауузну 
ючюнчю номерли школуну дирек-
тору Хутуйланы Любовь, Расулну 
жууугъу Сабанчыланы Джамал, 
халкъла аралы категориялы судья 
Мулид Кушхов айтхандыла. Ала 
Расул Саматовични урунуу жашауу 

Ауур атлетикадан дунияны Къа-
зан шахарда бардырылгъан би-
ринчилигинде эм кючлю спорт-
чула-юниорла эришгендиле. Анга 
Россейни жыйымдыкъ командасы-
ны санында жерлешибиз, Элбрус 
районну Физический культура 
эм спорт комитетини олимпиада 
резервли сабий-жаш тёлю спорт 
школуну окъуучусу Къудайланы 
Жамал къатышханды. 

Бу жаш атлетни биринчи уллу 
эришиую эди. Алай эсе да, Жамал 
андан доммакъ майдал бла къайт-
ханды. 94 килограмм ауурлукъ 
категорияда ол кесини алты упраж-
нениясын да жетишимли бошагъ-
ан жангыз спортчу болгъанды. 
Эсеплеге кёре, гёжефибиз битеу 
да 357 килограммны кётюргенди 
(тартып - 157, тюртюп - 200).

Аны кёрюмдюлерини юсюнден 
айта, тренери Этезланы Вадим 
Жамал анга салыннган борчну 
тамамлагъанын белгилегенди. 
Атлет андан кёпню да кётюраллыкъ 
эди.  Нек дегенде аны кесини энчи 
рекорду 365 килограммды. 

Алай биринчи, экинчи жерлени 
алгъан россейли эм молдованлы 
спортчула бек къарыулула болгъан-
ларын да эсге алыргъа керекди. 

Ала уллу ауурлукъланы алал-

Эсде къалырча иш болгъанды 
аты айтылгъан ленинчи мемори-
алда: анда «Къызыл маршрутну» 
къурауну чеклеринде Ильични 
туугъан журтуна келген къытай-
лы туристлени къауумун «ле-
нинчилеге» къошууну къууанчлы 
церемониясы къуралгъанды. Ол 
баш магъаналы интерактивный 
шарт эди Ленинни ата журтун 
Москва, Санкт-Петербург эм 
Къазан бла байламлашдырлыкъ.

- Биз Ульяновскени керти «ле-
нинчилени» тизгинлерине къошу-
лургъа боллукъ жангыз жернича 
кёргюзтюрге кюрешебиз. Биз 
къытайлыла бла сёлешгенбиз, эм 
аллай церемония кертиси бла да 
иги болгъанын ачыкълагъанбыз. 
Алайды да, бюгюн къалай  эсе да, 
тарых магъаналы иш болгъанды 
- «Къызыл маршрут» Россейде 
да башланнганды, - дегендиТу-
ризмни эм сервисни айнытыу 
жаны бла Ульяновск областьны 
ресурсла арасыны оноучусу Сер-
гей Лаковский: «Биз къытайла 
бла сёлешгенбиз, ала аллай це-
ремонияны жаратхандыла.

«Ленинчилеге» биринчи ту-
ристлени мемориалны эрттеден 
бери ишлеп келген къуллукъчу-
лары, пионерле этип, къонакъ-
гъа алгъандыла. Къытайлылагъа 
эрттегили эм сыйлы - советле-
ни кезиуюнде чыгъарылгъан 
галстукланы бла значокланы 
бергендиле. Тёреде бола кел-
генича, бек алгъа антны окъ-
угъандыла къытай тилде, сора 
аланы хар бирини сол къолуна 
(жюрекге жууукъ къолуна) гал-
стукланы салгъандыла, эм, 
боюнларына тагъып, къызыл 

Къабарты-Малкъарны прокурору-
ну орунбасары А.Л. Махов «Золотой 
колос» агроконцерн ООО-ну гене-
ральный директоруна уголовный иш 
тюз ачылгъанын къабыл кёргенди. 
Ол къыралны бюджетини эсебинден 
эл мюлкге керекли энчи автотран-
спортну сатып алыргъа келишим эт-
генде, хыйлалыкъ бла ёз хуржунуна 
кёп ахча  салгъанды.

Иш а былай болгъанды. Ол «Каб-
балкагролизинг» ООО-ну гене-
ральный директору болуп ишлеген 
кезиуде КъМР-ни эл мюлк министри 
бла эл мюлкде ишлегенлеге болуш-
лукъгъа «ИЖ 27175-037» маркалы 
50 автомашина сатып алыргъа  22 
миллион сомгъа къырал контракт 
этгенди.

Энчи маршрут
Биринчи къытайлы туристлеге «Ленинчиле» багъалы 

къонакълагъача тюбегендиле

«РГ-ны» справкасы
«Ленинчини» анты былайды:

- Мен, Къытай Халкъ Республиканы гражданини, Ле-

нинчи мемориалны къууанчла бардырылыучу залында 

ант этеме, хар не жаны бла да эки деменгили халкъланы 

– Къытайны бла Россейни - араларында болгъан шуёх-

лукъну эм битеу дунияда да мамырлыкъны жалчытыр 

ючюн,  къаты кюреширге!

Ауур атлетика

Эрттеден бери сакъланнган майдалны келтиргенди

гъандыла, ол себепден бюгюнлюк-
де ала бла эриширге къыйыныракъ-
ды. Эм игиси - Жамал призёрланы 
санына киргени, кесини тренерини, 
къыралны юниор командасыны 
баш тренерини да ышаныулукъла-
рын алдатмагъаныды. Бютюнда 
ол жыйымдыкъ командада энди 
таукел  тургъаны ахшы атламды.

Этезланы Вадим билдиргенича, 
райондан жыйырма жылгъа дери 
штангачыла быллай жетишимле 
эрттеден бери да болдурмагъан-
дыла. Ол себепден бу майдалны 

магъанасы бек уллуду. Аны алыу-
да, сёзсюз, спорт школну тамата 
тренери, Россейни сыйлы тренери 
Маккаланы Махтини къыйыны да 
асламды. Ол мында ауур атлетика-
ны жангы даражагъа чыгъаргъан-
ды, аны ызындан келгенле да ахшы 
тёрелени бузмайдыла.

Жамал а жууукъ заманда Евро-
паны чемпионатына хазырланып 
башларыкъды. Ол быйыл ноябрь 
айда Кипрде ётерикди. 

СУРАТДА: Къудайланы Жамал 
тренери Этезланы Вадим бла.

ГРЕК-РИМ ТУТУШУУ

Шимал Кавказдан турнирге 
аслам спортчу къатышхандыаслам спортчу къатышханды

спорт школ бла къысха байламлы 
болгъанын белгилегендиле. 

Турнир болгъан эки кюнню ичинде 
спортчула кёп ариу сермешле, хор-
ламгъа итиниулюклерин кёргюзт-
гендиле. Республиканы спорт школ-
ларыны окъуучулары аслам саугъа 
къытхандыла. Кесини ауурлукъла-
рында Локияланы Руслан, Альберт 
Хоконов, Курданланы Аскер, Бу-
дайланы Омар, Улакъланы Рустам, 
Аслан Толов хорлагъандыла. Андан 
сора да, бизникиле беш экинчи эм 
онеки ючюнчю жерлени алгъанды-
ла. Алагъа барысына да дипломла, 
майдалла, саугъала берилгендиле.

Сабанчыланы Расул кеси да бу 
школда окъугъан эди, грек-рим туту-
шуудан тренер-преподаватель болуп 
ишлеген заманда кёп жетишимли 
спортчуланы хазырлагъанды. Артда 
аны башчылыгъында учрежденияда 
бийик класслы спортчуланы юйрете-
диле. Аланы араларында Олимпиа-
да оюнланы, дунияны, Европаны да, 
халкъла аралы турнирлени чемпи-

онлары бла призёрлары бардыла. 
Расул кесини борчуна жангыз да 
аланы жарау этдириуню угъай, са-
бийлени бла жаш адамланы спорт 
бла кюреширге кёллендириуню 
санагъанды. Ол муратын толтурур 
ючюн, кёп къыйын да салгъанды. 

Аны къарындашы, КъМР-ни 
ич ишле министрини алгъыннгы 
орунбасары Сабанчыланы Элдар 
ажымлы ёлген Расул, спорт школ-
ну ишчилери да эрттеден бери 
да Тырныауузда жаш адамланы 
араларында быллай даражалы 
эришиуню бардырыргъа мурат 
этгенлерин айтханды. Бу турнирни 
къурагъанла - Элбрус районну Физ-
культура эм спорт комитети, сабий-
жаш тёлю спорт школу - алагъа ахча 
болушлукъ этген организациялагъа 
бла адамлагъа ыразылыкъларын 
билдиредиле. Андан сора да, бу 
турнирни тёрели халда бардырыр-
гъа оноу этилгенди.

Анатолий ТЕМИРОВ.

ХЫЙЛАЧЫЛЫКЪ

Жутлукъ аман бла бошалыр
Аны болумуна кёре, республиканы 

Эл мюлк министерствосу взнос халда 
биринчи кере «Каббалкагролизингге» 
2,5 миллион сом тёлегенди. Алай  
аманлыкъчыны жутлугъу хорлап, 
фирманы расчёт счётуна тюшген 
ахчаны алмагъанма деп, контрак-
тха кёре этилирге керекли ишлени 
тунчукъдуруп къойгъанды. Ётюрюк 
документле жарашдырып, КъМР-ни 
Эл мюлк министерствосуна 8 авто-
машина бергенме деп къойгъанды.

Артда следствие ачыкълагъаннга 
кёре уа, ол 8 автомашина аны кесини 
иелигинде болгъан «Селекцион-
но-племенной центр Кабардино-
Балкарский» ООО-ну фирмасына 
берилгендиле. Ала бусагъатда да  
ол фирмададыла.Тинтиуле бардыр-

гъандан сора хыйлалыкъла ачыкъ-
ланнгандыла, къыралгъа тюшген 
къоранчны къайтарыргъа деп авто-
машиналаны хайырланылыу  эркин-
ликлери сыйырылгъанды. Жууапха 
тартылгъан терслигин боюнуна ал-
магъанды, къыралны бюджетине 
этген къоранчланы къайтарыргъа 
да унамагъанды.

Алай терслиги тохташдырылып, 
анга кёре тийишли оноу къабыл  
этилгенден сора хыйлачыны уго-
ловный иши Нальчик шахар сюдге 
жиберилгенди.  Алай бла жут оно-
учу 10 жылгъа дери тутмакълыкъ 
сынаргъа эм 1 миллион сом тазир 
тёлерге боллукъду.

КъМР-ни Прокуратурасыны 
пресс-службасы.

Андан бери отуз сегиз жыл   
озду. Жашчыкъла ёсдюле, уллу-
ла болдула. Жашау жолларына  
усталыкъла сайладыла, бийик 
билим берген окъуу юйлени та-
уусдула, юйюрле къурадыла. 
Кёзлери бла кёралмагъан эселе 
да,  аталарын бир заманда эсле-
ринден кетермейдиле.

Даниял бир да болмагъанча 
огъурлу адам эди. Ишлеген же-
рине  келсе, тюз да кюн тийгенча  
бола эди: адамланы кёллери 
кётюрюле, къайгъылары унутула, 
иги хапарла башланыр эдиле. 
Жарыкълыкъны сюйген адам эди 

ол. Бюгюн да аны таныгъан, бир 
кёргеннге окъуна сорсанг, кёллери 
толмай, хапар айталмазла.

Арт жылларында Черек районну 
издательствосуну таматасы эди. 
Бийик партия школну бошагъан-
дан сора салгъан  эдиле  аны ары. 
Кеси да окъургъа бек итиннгенди. 
Отарланы Керим  анасыны къар-
шы жууугъу эди да, аны юйюнде 
терк-терк бола тургъанды. Акъ-
ылманны сёзюне, аны билимине 
сейир эте, андан туугъан болур 
эди жашны  жюрегинде окъуугъа  
сюймеклик.

Районда жыйылыу болса,  

Акъболат улу анда сёз айтмай  
къоймагъанды. 1976 жыл, 21-чи  
апрель эди. Бачаманы туугъан 
кюню. Аны бла байламлы суб-
ботник, жыйылыу да боллукъ 
эди. Даниял коллективни анга 
хазырлайды. Кеси уа сёлеширге  
да керекди.  

Ол кюн а мынга бир керти  
адамлары келип, аланы Чирик 
кёлге  элтмей  болмайды. Бу ишни 
этерге  райкомну  биринчи  секре-
тарындан тилейди. Ол а жашны  
жумушуна жибереди, алай терк 
къайтып кел деп къаты айтады. 
Даниял, ол адамланы барыр 

жерлерине жетдирип, ызына 
къыстау келе тургъанлай, Къаш-
хатау бла Бабугентни ортасында 
машинасын жюк ташыгъан 
машинагъа уруп, алайда окъуна  
ёлюп къалады.  

Ахшыны аты унутулмайды. 
Даниял дуниядан эртте кетген 
эсе да, аны жарыкъ сыфаты, 
адамлыгъы  жууукъларыны,  тен-
глерини эслеринде къалгъанды. 
Аталарыча, кишиле болургъа 
итиннген жашларыны Аллах 
ёмюрлерин узакъ  этсин.

ОСМАНЛАНЫ Хыйса.

Къызчыкъны къыйын инфек-
ция ауруудан сора ара нерва 
системасы къарыусуз болгъан-
ды, психикасы бузулгъанды, аны  
ючюн болур, сёлешалмайды, 
эпилепсия (къоян ауруу) ауруу 
терк-терк тутады.

Сабий туугъанындан бери  дар-
мансыз бир кюн да жашамайды. 
Жылны ичинде бир ненча кере 
стационарда багъылады. Рос-
сейде Каринагъа болушур онг  
жокъду. Атасы-анасы Израильде  
клиникаланы бирине тилеп жаз-
гъандыла. Анда  эпилепсия  ауру-
уну сау  этедиле. Анда къызчыкъ-
ны  аурууун  тинтир ючюн 6 минг  
АБШ  доллар  керекди. Юйюрню 
аллай  бир ахчасы  жокъду.  Жан 

Тёртжыллыкъ  къызчыкъгъа  
болушлукъ изленеди

ЖАН АУРУТУУ

аурутур адамла  табылырларына, 
юйюрге  аллай бир ахча жыяргъа 
болушурла  деп ышанабыз.

Болушлукъ этерикле ахчаны  

бу адреслеге жиберирге бол-
лукъдула. 

Номер карты Сбербанка: 676280609017372877
Реквизиты банка для  рублёвых  переводов:
Банк  получателя: Доп.офис № 8631/0100
Кор-счёт банка: 30101810600000000660
БИК банка: 040702660
Счёт получателя: 42306810460334403731
ФИО получателя: Каширгов  Валера Мухамедович
Реквизиты банка  для  валютных  переводов:
SWIFT-code: SABRRUMSPI
Наименование банка: Доп. Офис № 8631/0100
Местонахождение   банка: г.Нальчик, ул.Пушкина,60
Счёт получателя:42306810460334403731
ФИО получаетля: Каширгов  Валера Мухамедович
За  дополнительной  информацией  обращайтесь по телефонам:
8938 915 43 96, 8963 167 24 63.

къатышханладан бири Тан Жилун.
Къытайлыла быллай барыуланы 

географиясын кенгертиу жанлы-
дыла (алыкъа къытайлы туристле 
асламысында Москвагъа бла 
Санкт-Петербругга келедиле). 
Сейирлик культуралы жангы про-
граммала, ол санда идеологиялы 
«фишкалары» болгъанланы жа-
ратадыла ала.  

Быйыл Къытай тыш къырал-
лагъа 100 миллион адам жибер-
ликди. Аладан бек азы окъуна 
Ульяновскеге келселе,  Ленинни 
ата журту турист ара деген статус 
къоллу боллукъду. Жыл сайын 
«Къызыл маршрут» бла Къы-
тайгъа 800 миллион адам келе-
ди. Туризм жаны бла Россейни 
халкъла аралы академиясыны 
президенти Игорь Зорин Къытай  
Халкъ Республиканы правитель-
ствосуна предложение этгенди, 
келигиз, Ленинни туугъан журту-
на баргъан хар мингинчини «са-
угъалайыкъ» деп. Ала 80 минг 
адам боллукъдула, - дегенди 
Лаковский.

Ульяновчула чакъыргъан 
«Къызыл маршрут» - ол тёрт 
шахаргъа барлыкъ 9-10-кюнлюк 
турду, «ленинчилеге» алыу эм 
Ульяновскеде Волганы жагъа-
лары бла шагъырейлениу бла 
бирге. Аллай жолоучулукъну 
хар кюнюню багъасы 100-120 
доллар боллукъду. Ол туристле-
ни бирини Къытайдан Россейге 
баргъанда шёндю багъасы 
чакълыды.

«Российская газетадан».

галстукланы тёрели къысым бла 
байлагъандыла, кёкюреклерине 
значокланы да тюйрегендиле. 
Жангы «Ленинчиле» бек ыразы 
болгъандыла, къауум-къауум су-
ратха тюшгендиле, къууанчланы 
залында мермер ташдан иш-
леннген Ленинни уллу статуясы 
бла да суратха алдыргъандыла.

-Былай болур деп эсибизде 
да жокъ эди, бек жаратханбыз. 
Мен кесим да советлени кези-
уюнде, Къатайны бла СССР-ни 
араларында къаты шуёхлукъ 
болгъанда, жашагъанма. Биз 
оруслу жырланы жырлаучу эдик, 
оруслу авторланы китапларын 
окъуучу эдик. Мени сартын, Ле-
нин деменгили адам, айтхылыкъ 
башчы эди. Бек къууаннганма 
бюгюн аны туугъан журтун кёрге-
ниме, - дегенди турист къауумгъа 

Къабарты-Малкъар Республиканы Басма эм асламлы коммуникацияла жаны бла къырал комитети, 
КъМР-ни Журналистлерини союзу, «Кабардино-Балкарская правда», «Адыгэ псалъэ», «Заман», «Советская 
молодежь», «Горянка», «Баксан», «Баксанский вестник», «Голос Чегема», «Зольские вести», «Лескенская 
газета», «Майские новости», «Маяк», «Вести Прохладного», «Прохладненские известия», «Терек»,  «Че-
рекские вести», «Эльбрусские новости» газетлени редакцияларыны коллективлери «Баксан» газетни баш 
редактору ШОГЕНЦУКОВА Лидия Мухамедовнагъа аны эгечи, «Бахсан» газетде ишлеген МАШЕЗОВА 
(Шогенцукова) Тамара Мухамедовна ёлгени бла байламлы, бушуу этип, къайгъы сёз бередиле.

